MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 13


L-Erbgħa, 2 ta’ Ottubru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fil-6:49p.m.

L‑Onor. Jason Azzopardi ippresjeda.


PREŻENTI

Is‑Segretarju Parlamentari għall‑Ġustizzja, l‑Onor. Owen Bonnici, l‑Onor. Chris Agius, l‑Onor. Luciano Busuttil (sostitut), l‑Onor. Justyne Caruana, l‑Onor. Kristy Debono u l‑Onor. Beppe Fenech Adami (sostitut) kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 12 li saret fid-20 ta’ Settembru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess sabiex jidħlu jieħdu filmati u ritratti tal-ewwel ftit minuti tal-laqgħa.  



RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur Pippo Pandolfino ġie msejjaħ fil-Kamra sabiex ikompli jagħti x-xiehda tiegħu u ġie mfakkar li kien għadu taħt ġurament. 

Matul ix-xiehda tiegħu s-Sur Pippo Pandolfino ppreżenta dawn id-dokumenti:

Dok. 29 – Kopja ta’ żewġ kuntratti li kellu s-Sur Pippo Pandolfino mal-Enemalta, flimkien ma’ ittra mibgħuta mis-Sur Pippo Pandolfino liċ-Chairman tal-Enemalta datata l-1 ta’ Ottubru 2013 dwar il-file personali tal-istess Pippo Pandolfino;

Dok. 30 – Kopja ta’ rapport maħruġ minn Reuters, datat 20 ta’ Novembru 2008 intitolat “Dutch BB Energy preferred bidder for Malta oil co”; 

Dok. 31 – Kopja ta’ tender document tal-Korporazzjoni Enemalta għal fuel procurement datat 3 ta’ Awwissu 2004; u

Dok. 32 – Kopja ta’ tender document tal-Korporazzjoni Enemalta għal fuel procurement datat 4 ta’ Frar 2008.

Fid-9:05p.m. is-Sur Pandolfino spiċċa jagħti x-xiehda tiegħu.

Iċ-Chairman informa lill-Kumitat li l-NAO kien bagħat kopja ta’ “Excerpts from National Audit Office performance audit report entitled “An Analysis of the Effectivness of Enemalta Corporation’s Fuel Procurement” dated July 2013, and Enemalta Corporation feedback provided on 3 July 2013” b’risposta għat-talba li kien għamel fil-laqgħa preċedenti l-Onor. Beppe Fenech Adami. (Dok. 33)


Fid-9:12p.m. iċ-Chairman aġġorna l‑Kumitat.

